
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M
PËR SHQYRTIMIN E KËRKESËS ANKIMORE NR. 139 TË SUBJEKTIT PARTIA SOCIALISTE E SHQIPËRISË, ME OBJEKT KUNDËRSHTIMIN E VENDIMIT NR. 471 DATË 13.05.2011 TË KZAZ NR. 13 QARKU LEZHË, “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJEN E KRYETARIT TË KOMUNËS DAJC”. SHPALLJEN E PAVLEFSHME TË ZGJEDHJEVE NË QENDRËN E VOTIMIT NR. 0699. SHPALLJEN E PAVLEFSHME TË ZGJEDHJEVE PËR KRYETAR TË KOMUNËS DAJC DHE PËRSËRITJEN E KËTYRE ZGJEDHJEVE.
Komisioni Qendror i Zgjedhjeve në mbledhjen e datës 26.05.2011, me pjesëmarrjen e:
Arben
          RISTANI-


Kryetar

Dëshira
SUBASHI-


ZV/Kryetare

Artan   
LAZAJ-


          Anëtar

Hysen

OSMANAJ-


Anëtar

Klement 
ZGURI-


Anëtar

Vera

SHTJEFNI-


Anëtare

Shqyrtoi çështjen me 
KËRKUES:
 Partia Socialiste e Shqipërisë.
PALË E INTERESUAR:        Partia Demokratike, Lëvizja Socialiste për Integrim dhe      Gjergji Doci.
OBJEKT:
Kundërshtimi i vendimit nr. 471 datë 13.05.2011 të KZAZ nr. 13 Qarku Lezhë, “Për miratimin e tabelës përmbledhëse të rezultatit për zgjedhjen e Kryetarit të Komunës Dajc”. Shpalljen e pavlefshme të zgjedhjeve në qendrën e votimit nr. 0699. Shpalljen e pavlefshme të zgjedhjeve për Kryetar të Komunës Dajc dhe përsëritjen e këtyre zgjedhjeve.
BAZË LIGJORE:
Neni 124, 125 dhe 126, neni 160, 161 të Kodit Zgjedhor të Republikës së Shqipërisë. 
KQZ pasi shqyrtoi dokumentacionin e paraqitur, si dhe dëgjoi diskutimet e paleve ne proces, 
VËREN
Me shkresën me nr.4410 prot, datë 16.05.2011 drejtuar Komisionit Qendror të Zgjedhjeve, Partia Socialiste e Shqipërisë, ka paraqitur kërkesën ankimore nr.139, me objekt kundërshtimin e vendimit nr.471 datë 13.05.2011 të KZAZ nr.37 për miratimin e tabelës përmbledhëse të rezultatit për zgjedhjen e Kryetarit të Komunës Dajc. Shpalljen të pavlefshme të zgjedhjeve në qendren e votimit nr. 0699. Shpalljen të pavlefshme tëzgjedhjeve për Kryetar të Komunës Dajc dhe përsëritjen e këtyre zgjedhjeve.
Në fillim të seancës publike Komisioni Qendror i Zgjedhjeve shqyrtoi kërkesën për të marrë pjesë në shqyrtimin e ankimit administrativ si palë të interesuara, Partia Demokratike, Lëvizja Socialiste për Integrim dhe Gjergj Doci konstatoi se kërkesa e paraqitur nga këto subjekte zgjedhore, eshte në përputhje me nenin 133, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. Në këto kushte, Komisioni Qendror i Zgjedhjeve vendosi pranimin e Partisë Demokratike, Lëvizjes Socialiste për Integrim dhe Gjergj Doci si palë e interesuar në këtë proces. 
Pala ankuese në pretendimet e saj  ka parashtruar se:
1. KZAZ nr. 37 me vendimin nr. 471 të datës 13.05.2011 ka vendosur “Për miratimin e tabelës përmbledhëse të rezultatit për zgjedhjen e Kryetarit të Komunës Dajc”. Ky vendim eshte marre ne kundershtim me Kodin Zgjedhor, sepse është përfshirë edhe tabela mod 56-11 të hartuara nga grupi i numërimit nr. 1 per QV nr.0699 dhe QV 700 të cilat janë të parregullta. Në këto QV kanë votuar një numër i madh emigrantësh të cilët në ditën e votimit datë 08.05.2011 nuk gjendeshin brenda territorit të Shqipërisë, gjithashtu është ushtruar presion i vazhdueshëm ndaj zgjedhësve, është votuar në mënyrë të hapur përpara komisionit dhe një numër i madh zgjedhësish nuk janë lejuar të votojnë me vullnet të lirë.
2. Qv nr. 0697, Dajc ka firma të hedhura nga e njëjta dorë në listen e zgjedhëzve.

3. Qv nr. 0702, Zojs në kuti janë gjetur 10 fletë votimi më shumë se numri i zgjedhësve që kanë votuar duke ju referuar procesverbalit të numërimit të votave.

4. QV  nr. 0703, Gjadër në kuti janë gjetur 3 fletë votimi më shumë se numri i zgjedhësve që kanë votuar duke ju referuar procesverbalit të numërimit të votave.

5. Si pasojë e parregullsive të vërejtura nga GNV gjatë procesit te numërimit që ka ndodhur në këto QV, është shkelur ligji  dhe është cënuar procesi zgjedhor në këtë Komunë përsa i përket zgjedhjeve për Kryetar Komune, duke pasur ndikim të drejtpërdrejt në ndarjen e mandateve. Për këto arsye, në mbështetje të Kodit Zgjedhor të Republikës së Shqipërisë, zgjedhjet për Kryetarin e Komunës Dajc duhet të shpallen të pavlefshme dhe të përsëriten. 
Pala e interesuar Partia Demokratike parashtron se: Kërkesa duhet rrëzuar sepse nuk ka asnjë mbështetje në prova dhe nuk e shikojmë arsyen e investimit të KQZ në këtë për shqyrtimin e kësaj kërkese ankimore. Nga parashtrimet e palës ankuese u vrejt se në materialet zgjedhore nuk ka asnjë gjurmë përsa i përket pretendimeve të cilat u parashtruan në këtë kërkesë ankimore.

Pala ankuese kërkoi nga KQZ, që të administrohet në cilësinë e provës: Vendimin nr. 471 datë 13.05.2011 të  KZAZ nr. 37, “Për miratimin e tabelës përmbledhëse të rezultatit model 39-11 për zgjedhjen e Kryetarit të Komunës Dajc”. Procesverbalin e KZAZ nr. 37 për Komunën Dajc. Tabelën përmbledhëse të grupit të numërimit. Tabelat e rezultateve për Qëndrat e Votimit nr. 0699, 0697, 0700, 0702, 0703. Kutinë e materialeve zgjedhore për QV nr. 0699, 0697, 0702, 0703.
Pasi e hodhi në votim, KQZ me 4 vota pro dhe asnjë kundër e rrëzoj kërkesën ankimore me nr. 139 si të pabazuar në prova. 
PËR KËTO ARSYE
Mbështetur në nenin 21, pika 1, dhe 17, nenin 143, pika 1 shkronja “b”, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. 
V E N D 0 S I:
1. Lënien në fuqi të vendimit nr. 471, datë 13.05.2011, të KZAZ nr. 37 “Për miratimin e tabeles përmbledhese të rezultatit për Kryetarin e Komunës Dajc”.
2. Ky vendim hyn në fuqi menjëherë.

3. Kundër këtij vendimi mund të bëhet ankim në Kolegjin Zgjedhor, pranë Gjykatës së Apelit Tiranë, brenda 5 (pesë) ditëve nga shpallja e këtij vendimi.
4. U shpall në Tiranë, sot me datë 216.05.2011.
_____________________________________________________________
    Nr.  727 i Vendimit          Data 26.05.2011         Ora 18.00 e vendimit

Për shqyrtimin e kërkesës ankimore nr. 139 të subjektit Partia Socialiste e Shqipërisë, kundërshtimin e vendimit nr. 471 datë 13.05.2011 të KZAZ nr. 13 Qarku Lezhë. shpalljen e pavlefshme të zgjedhjeve në qendrën e votimit nr. 0699. shpalljen e pavlefshme të zgjedhjeve për Kryetar të Komunës Dajc dhe përsëritjen e këtyre zgjedhjeve.

